
Ned ning sẽn vẽega beoogo n tar laafɩ a yĩnsẽ, la
bas-m-yam a mengẽ, n tar a raarã rɩɩbo, yaa wala b

koola dũni wã fãa n kõ yẽnda

Yii a ʿAbd Allaah ɭbn mihṣan Al-anṣaariy nengẽ (Wẽnd yard be a yĩnga) a yeelame: Wẽnd
Tẽn-tʋʋma, (Wẽnd pʋʋsg la A tɩlgr be a yĩnga) yeelame: «Ned ning sẽn vẽega beoogo n

tar laafɩ a yĩnsẽ, la bas-m-yam a mengẽ, n tar a raarã rɩɩbo, yaa wala b koola dũni wã fãa
n kõ yẽnda».

[Hasanʋn (be neere)] [A At-tirmiiziy la a ɭbn Maaǧa n togs-a]

Nabiyaamã (Wẽnd pʋʋsg lɑ A tɩlgr be ɑ yĩngɑ) kõo kibare, tɩ ned ning sẽn wa n vẽeg beoogo,
yãmb a lɩslaamba, n tar laafɩ a yĩngẽ wã n yi bãase, n tar bas-m-yam a mengẽ la a zak rãmbẽ
la a koambẽ, rabeem ka a sorẽ wã ye, n tar rɩɩb sẽn na sek-a a raarã, sẽn yaa halaale, yaa
wala b tigma dũni wã gilli n kõ-a.

